
ABSTRAK 

Internet Pelbagai Benda (IPB) adalah sebuah rangkaian objek fizikal yang disertakan dengan sensor, perisian, dan 

teknologi lain untuk menghubungkan dan bertukar data dengan peranti dan sistem lain melalui Internet. Dengan 

wujudnya teknologi-teknologi IPB ini, segala jenis data dapat dikumpul dengan mudah dan pantas. Tambahan 

pula, data-data yang dikumpul juga dapat diguna pakai sebagai suatu kajian bagi membuat sebarang penambah 

baikan bagi sesuatu sektor-sektor tertentu. Selaras dengan tajuk projek ini, projek ini berasaskan Internet Pelbagai 

Benda, di mana pengguna boleh mengetahui jikalau rumah mereka telah dimasuki oleh orang yang tidak dikenali. 

Objektif utama projek ini adalah untuk membolehkan para pengguna mengetahui keselamatan rumah mereka 

ketika ketiadaan di kawasan tersebut. Sebagai contoh, jika para pengguna ingin keluar seperti membeli barang 

atau pergi bekerja, mereka boleh memasang sistem keselamatan ini menggunakan peralatan pintar mereka dengan 

mudah. Dengan ini, mereka dapat mengetahui jikalau ada orang yang tidak dikenali telah menceroboh masuk ke 

dalam rumah pengguna tersebut. Metodologi yang digunakan untuk projek ini adalah model Agile di mana model 

ini mempunyai lima fasa pembangunan. Beberapa perkakasan akan digunakan di dalam projek ini seperti set 

Arduino untuk membolehkan projek ini berjalan dengan lancar. Arduino IDE merupakan antara perisian yang 

digunakan untuk menjayakan projek IPB ini. Tambahan pula, sambungan ke rangkaian internet merupakan faktor 

penting bagi menjayakan pembangunan projek ini. 

 

 

 

1 PENGENALAN 

 

Internet Pelbagai Benda (IPB) merujuk kepada sebuah rangkaian objek fizikal atau alat 

elektronik yang disertakan denagn sensor, perisian, dan teknologi-teknologi yang lain dengan 

kebolehan untuk menghubungkan dan bertukar data dengan peranti dan sistem lain melalui 

Internet. Dengan wujudnya kemunculan cip pemprosesan computer dengan kos ultra rendah, 

kini kita oleh melaksanakan pengubahan apa-apa sahaja menjadikannya sebahagian daripada 

IPB. Sebagai contoh, hanya dengan menambah hanya satu peranti sensor atau lebih pada 

sesuatu alat yang kita sering gunakan, ianya boleh dikatakan sebahagian daripada IPB, kerana 

kita menjadikan alat tersebut untuk mengambil dan mengumpul data-data tanpa memerlukan 

sebarang pemantauan manusia secara nyata. Kewujudan IPB di dunia ini telah menggabungkan 

dunia digital dan fizikal ke arah dunia yang lebih pintar and responsif. 

 IPB boleh dikelaskan kepada tiga kategori iaitu mengumpul dan menghantar data, 

menerima dan bertindak atas maklumat, dan bertindak berdasarkan data yang diterima serta 

dikumpul. 

 

2 PENYATAAN MASALAH 

 

Berdasarkan pemerhatian yang telah dilakukan, terdapat beberapa masalah yang dapat dikesan. 

Antara masalah yang dapat dikesan ialah para pengguna menghadapi masalah di mana mereka 

tidak mengetahui status keselamatan rumah mereka sama ada dimasuki oleh orang-orang yang 

tidak dikenali ataupun tidak ketika ketiadaan di kawasan tersebut. Selain itu, kos untuk 

pembayaran pengawal peribadi pada masa sekarang amat mahal dan tidak semua para 

pengguna mampu untuk menanggung kos tersebut. Di samping itu, kenaikan kes pecah masuk 

rumah yang berlaku pada masa kini menjadi salah satu penyataan masalah yang dapat dikesan. 

Tambahan pula, kebanyakan sistem keselamatan rumah pada masa kini hanya mempunyai satu 

alat sahaja yang terdapat pada sistem itu. Sebagai contoh, kamera CCTV. Akhir sekali, 

kebanyakan sistem keselamatan rumah pada masa kini hanya membenarkan peralatan daripada 

jenama yang sama sahaja. Sebagai contoh, Cove Home Security System. 

 

3 OBJEKTIF KAJIAN 

 

Kajian ini bertujuan untuk membangunkan sebuah sistem keselamatan pintu  rumah berasaskan 

IPB yang menggunakan sistem aplikasi web yang diberi nama NF Home Security bagi 

membolehkan para pengguna untuk mengetahui keadaan semasa serta status keselamatan 

rumah kediaman sama ada dimasuki oleh orang yang tidak dikenali atau tidak. 

 

4 METOD KAJIAN 

 

Untuk projek ini, metodologi yang digunakan adalah model Agile. Model ini merupakan model 

yang menggunakan proses yang berulang sepanjang tempoh pelaksanaan projek. Model ini 

juga akan memfokuskan hasil kerja untuk ditunjukkan semasa tempoh percubaan berlangsung.  

4.1 Fasa Perancangan 

Dalam fasa perancangan ini, akan dijalankan proses mengenal pasti penyataan masalah, 

cadangan penyelesaian, objektif kajian, skop jadian, dan jadual pelaksanaan yang bertujuan 

untuk mengenal pasti keperluan bagi projek yang dilakukan. Dengan adanya proses mengenal 

pasti ini, maka pembangunan projek dapat berjalan dengan lancar dengan kesalahan yang 

minima. 

 

4.2 Fasa Analisis 

Fasa analisis ini merupakan proses analisis serta tafsiran maklumat yang telah dikaji dan 

dikumpul semasa fasa perancangan. Dalam fasa ini, kajian literasi akan dilakukan bagi 

membolehkan pembangun mendapat idea ketika menghasilkan projek yang dicadangkan. 

Analisis terhadap keperluan pengguna akan dilakukan dalam fasa ini. Keperluan pengguna ini 

merupakan penyataan dalam bahasa yang mudah difahami serta gambaran mengenai 

perkhidmatan yang dapat diberikan oleh sistem kepada pengguna. Analisis keperluan fungsian 

sistem pula adalah keterangan secara terperinci berkenaan sistem, fungsi dan perkhidmatan 

yang diberikan oleh sistem yang akan merangkumi keperluan fungsian dan bukan fungsian. 

Spesifikasi keperluan sistem ini akan menjelaskan secara menyeluruh keupayaan yang 

diperlukan oleh sistem yang akan dibangunkan. Selain itum analisis mengenai keperluan 

perkakasan dan perisian yang diperlukan akan dilakukan agar pelaksaan projek dapat berjalan 

dengan lancar. 

 

4.3 Fasa Reka Bentuk 

Fasa reka bentuk adalah fasa dimana sistem yang diusulkan akan dibangukan. Fasa ini 

melibatkan dua proses penting, iaitu membangunkan sistem keselamatan pintu rumah itu 

sendiri serta membuat aplikasi web khas bagi ssitem tersebut. Bagi pembangunan sistem 

keselamatan pintu rumah ini, pelbagai perkakasan telah digunakan bagi membolehkan projek 

ini berjalan dengan lancar. Perkakasan utama yang diguna pakai dalam projek ini adalah papan 

ESP32 manakala dua sensor akan disambungkan pada papan tersebut iaitu magnetic door 

sensor dan PIR motion sensor. Perisian yang akan digunakan bagi membangunkan sistem ini 

ialah Arduino IDE yang menggunakan bahasa pengaturcaraan C++. Selepas itu, aplikasi web 

khas pula akan menggunakan beberapa bahasa pengaturcaraan iaitu HTML, Javasript dan CSS. 

Perisian yang digunakan bagi pembangunan aplikasi web ini adalah Sublime Editor. 

 Selain itu, penggunaan pangkalan data turut digunakan dalam projek iaitu Firebase 

Database. Tujuan utama penggunaan pangkalan data ini adalah untuk membolehkan sistem 

aplikasi web dan sistem perkakasan yang telah dibangunkan dapat berhubung antara satu sama 

lain. 

 

4.4 Fasa Pengujian 

Fasa pengujian adalah proses terakhir yang perlu dilakukan bagi mengelakkan sistem yang 

dibangunkan mempunyai sebarang ralat. Dalam fasa ini, pengujian akan dilakukan berdasarkan 

spesifikasi keperluan yang telah dibincangkan serta pengujian luar daripada spesifikasi akan 

dilakukan agar mendapat keputusan yang meluas. Objektif pengujian bagi projek ini 

mempunyai tiga. Pertama, menguji komponen elektronik khas atau sensor yang telah dipasang 

pada papan ESP32 iaitu PIR motion sensor serta magnetic door switch dapat berfungsi. Kedua, 

mengenalpasti sebarang ralat semasa proses pengujian dilakukan. Sekiranya ada, maka ralat 

tersebut akan diubah suai atau dibuang dari projek mengikut hasil akhir ujian. Ketiga, 

memastikan bahawa notifikasi yang akan diberikan kepada pengguna melalui aplikasi 

Telegram berfungsi. 

 

 Kaedah pengujian yang dilakukan mempunyai tiga bahagian iaitu pengujian kotak 

hitam, ujian keterkaitan dan ujian perkakasan. Setiap kaedah pengujian yang dijalankan akan 

mendapat hasil akhir yang dijangka 

 

 Namun begitu, bagi membolehkan hasil akhir ujian diperoleh secara konsisten, 

percubaan yang dilakukan haruslah dalam keadaan serta tempoh yang sama. Hal ini bertujuan 

untuk membolehkan data yang diperoleh semasa pengujian tidak dipengaruhi oleh keadaan 

semasa. 

 

5 HASIL KAJIAN 

 

Bagi bahagian hasil kajian ini, akan membincangkan berkenaan hasil yang telah dibuat 

daripada proses pemambangunan sistem keselamatan pintu rumah berasaskan IPB ini. Fasa 

reka bentuk merupakan fasa yang amat penting dalam pembangunan sistem yang 

dicadangankan. Fasa reka bentuk ini akan dibahagikan kepada dua bahagian, iaitu pemasangan 

perkakasan serta pembangunan aplikasi web khas. 

 Bagi pemasangan perkakasan, laman web sesawang circuit.io telah digunakan bagi 

membuat lakaran awal pemasangan projek. Tujuan laman web sesawang ini digunakan adalah 

untuk membantu pembangun dalam pemasangan perkakasan yang akan digunakan. Rajah 1 di 

bawah menunjukkan lakaran awal pemasangan projek yang telah dilakukan di lawam web 

sesawang tersebut. 

 

 

Rajah 1 Lakaran Awal Pemasangan Projek 

 

 Rajah 2 dan rajah 3 di bawah ini pula menunjukkan pemasangan dua sensor yang 

digunakan pada projek ini pada papan ESP32. 

 

 

Rajah 2 Pemasangan Perkakasasan Sistem (Magnetic Door Sensor) 

Rajah 3 Pemasangan Perkakasan Sistem (PIR Motion Sensor) 

 

 Selepas selesai sahaja pemasangan perkakasan sistem selesai dibuat, maka kod aturcara 

yang menggunakan bahasa pengaturcaraan C++ melalui perisian Arduino IDE akan dibuat. 

Kod aturcara yang dibuat akan merangkumi beberapa perkara iaitu kod aturcara untuk sensor 

yang dipasang, kod aturcara bagi membolehkan sistem perkakasan berhubung dengan 

pangkalan data, dan kod aturcara bagi membolehkan sensor yang dipasang memberikan 

notifikasi kepada pengguna melalui aplikasi Telegram. Rajah 4, 5, 6 dan 7 di bawah 

menunjukkan kod aturcara yang telah dibuat melalui perisian khas Arduino IDE. 

 

 

Rajah 4 Paparan Kod Aturcara Sistem (1) 

Rajah 5 Paparan Kod Aturcara Sistem (2) 

 

 

Rajah 6 Paparan Kod Aturcara Sistem (3) 

 

 

Rajah 7 Paparan Kod Aturcara Sistem (4) 

 

 Setelah selesai sahaja sistem perkakasan berjaya dipasang dan diprogramkan, maka 

akan beralih ke bahagian yang seterusnya iaitu pembangunan sistem aplikasi web khas. Dalam 

pembangunan ini, perisian khas iaitu Sublime Editor akan diguna pakai bagi menjayakan 

pembangunan sistem aplikasi web ini. Selain itu, bahasa pengaturcaraan yang akan digunakan 

dalam proses pembangunan ini adalah HTML, Javascript dan CSS. Paparan aplikasi web yang 

akan dibangunkan haruslah kelihatan menarik serta ringkas bagi membolehkan pengguna 

mudah memahami aplikasi tersebut. Rajah 8, 9, 10 dan 11 di bawah menunjukkan serpihan kod 

aturcara yang dibuat bagi membangunkan aplikasi web ini. 

 

 

Rajah 8 Serpihan Kod Aturcara Muka Hadapan (HTML) 

 

 

Rajah 9 Serpihan Kod Aturcara Javascript 

Rajah 10 Serpihan Kod Aturcara HTML (Senarai Komponen/Sensor) 

 

 

Rajah 11 Serpihan Kod Aturcara HTML (Hubungi Kami) 

 

 Rajah 12, 13 dan 14 di bawah ini pula menunjukkan paparan web aplikasi yang telah 

dibuat. 

Rajah 12 Paparan Aplikasi Web (Hubungi Kami) 

 

 

Rajah 13 Paparan Aplikasi Web (Senarai Komponen/Sensor) 

 

 

Rajah 14 Paparan Aplikasi Web (Sensor Yang Dipasang) 

 

 Akhir sekali, setelah sistem aplikasi web dan sistem perkakasan berjaya dilaksanakan, 

pangkalan data khas iaitu Firebase akan digunakan yang bertujuan untuk menyambungkan 

value yang telah disetkan yang ada pada kedua-dua sistem. Pangkalan data Firebase ini akan 

bertindak sebagai orang tengah bagi memastikan kedua-dua sistem dapat berhubung antara satu 

sama lain. 

 

6 KESIMPULAN 

 

Secara kesimpulannya, keselamatan rumah kediaman adalah amat penting untuk semua 

keluarga. Perkara ini perlulah diberi perhatian yang tinggi agar kes pecah masuk rumah 

kediaman dapat dikurangkan dari semasa ke semasa. Pembangunan Sistem NF Home Security 

yang berasaskan IPB ini dilihat dapat memberikan kesan yang baik dalam menggabungkan 

teknologi serta keselamatan. Namum begitu, sistem keselamatan rumah ini juga perlukan 

penambahbaikan agar dapat menjadi lebih efisyen dan efektik pada masa akan datang. 

